

Proiektuaren txosten teknikoa
Proiektuaren zirriborroa

Egin dituzuen jarduera guztien ondoren, zenbait operadoreri eta teknikari buruzko informazioa lortu duzue, eta, ziur aski, zuen proiekturako aplikagarri izan daitezkeen hainbat ideia ere bururatu zaizkizue. Une egokia izan daiteke, beraz, zuen proposamenak aurkezteko eta proiektuaren lehen zirriborroa egiteko. Hasteko, taldekide bakoitzak berea landu behar du, eta behar diren marrazki eta azalpenen bidez besteei adierazi. Gero, guztien artean aukeratzen eta adosten duzuena gauzatuko duzue.

Horretarako, egizue bakoitzak proiekturako eskema adierazten duen zirriborroa, eta adieraz ezazue bertan eraikuntza egiteko ahalik eta informazio gehien.

